
				এই পাতাটিকে বৈধকরণ করা হয়েছে। পাতাটিতে কোনো প্রকার ভুল পেলে তা ঠিক করুন বা জানান। 
৩৪
নীতিকণা।






সে সময় সংসারের পদার্থ নিকর,

দেখা’ত আমার নেত্রে কতই সুন্দর!

কত আশা মনো-মধ্যে হইত উদয়,

সে সব বলিতে এবে জনমে বিস্ময়।

কাল-পরিবর্ত্তে তব পরিবর্ত্ত নাই,

তীরস্থিত বটগাছ রহিয়াছে তাই।

বাল্যকালে ভয়ে ভয়ে এসেছি যখন,

পার্শ্বস্থিত বনস্থল করে’ছি ভ্রমণ।

উল্লাসে নাচিয়া তুমি বহিতে যেমন,

তার কিছু পরিবর্ত্ত না হেরি এখন।

এখনো নাচা’য়ে শুভ্র তরঙ্গ নিকর,

বালুকা রাশির সনে খেলিছ সুন্দর।

তখন যে ধ্বনি শুনি জুড়া’ত শ্রবণ,

অবিকল শুনিতেছি তাহাই এখন।

এখনো তেমনি তব সলিল নির্ম্মল,

তপন-কিরণ-যোগে করে ঝল মল।

তেমনি তোমার তীরে ঘন তরু-রাজি,

অবিকৃত রহিয়াছে দেখিতেছি আজি।

বনকুসুমের গন্ধে হইয়া আকুল,

উড়িতেছে মধুলোভে মধুকর-কুল।

